ՏԵՂԵԿԱՆՔ
«Հայաստանի Հանրապետության կառավարության և Ինդոնեզիայի Հանրապետության կառավարության միջև մշակույթի բնագավառում համագործակցության մասին» համաձայնագրի ստորագրման նպատակահարմարության մասին

Հայաստանի Հանրապետության անկախության ձեռքբերումից հետո Ինդոնեզիայի Հանրապետության հետ մշակույթի ոլորտում պետական մակարդակով համագործակցություն չի ծավալվել: Սույն համաձայնագրի ստորագրումը նոր հարթություն է բարձրացնում Հայաստանի Հանրապետության և Ինդոնեզիայի Հանրապետության կառավարությունների միջև համագործակցությունը մշակույթի, ինչպես նաև իրավական հիմք է ստեղծում հիշյալ ոլորտի հետագա զարգացման համար:
Համաձայնագրի ստորագրումը թույլ կտա հավասարության, ընդհանուր պարիտետային և փոխշահավետության սկզբունքների հիման վրա զարգացնել երկու պետությունների միջև համագործակցությունը մշակույթի ոլորտում և խրախուսել երկու պետությունների տարածքներում գործող մշակութային կազմակերպությունների միջև ուղիղ կապերի հաստատումը, ինչպես նաև իրականացնել երկկողմ և բազմակողմ ծրագրերի, նախագծերի և նախաձեռնություններ, կրթաթոշակային և գիտահետազոտական աշխատանքների փոխանակումներ և համաձայնագրի պահանջներից բխող այլ գործառույթներ ևս:
Մասնավորապես՝ համաձայնագրի ստորագրումից և սահմանված կարգով ուժի մեջ մտնելուց հետո Կողմերը կիրականացնեն հետազոտություն փորձարարական զարգացումների և նորարարությունների բնագավառներում, կիրականացնեն համագործակցության և փոխանակման ծրագրեր: 
Փոխադարձ իրազեկվածության աստիճանի բարձրացման և երկու երկրներում միմյանց մշակույթի ներկայացման նպատակով կաջակցեն երկու երկրների լեզուների, մշակույթի և պատմության ուսումնասիրմանը, ուսուցմանը, հետազոտությանը և տարածմանը: Աջակցություն կտրամադրվի երկու երկրներում կազմակերպվելիք կոնֆերանսներին, գիտաժողովներին և սեմինարներին մասնակցելու նպատակով:  

Մշակույթի ոլորտում սույն համաձայնագրի առկայությունը թույլ կտա տարածել երկու պետությունների տարածքում ստեղծված գրականությունը և բնագրով, և թարգմանված տարբերակներով, փոխանակել մշակույթի և արվեստի ոլորտում տպագրված գրքերը, փաստաթղթերը և այլ հրատարակությունները, կազմակերպել ցուցահանդեսներ, համերգներ և այլ մշակութային միջոցառումներ, ապահովել երկու երկրների արվեստագետների կամ փորձագետների մասնակցությունը միջազգային կինոփառատոններին և ֆիլմի հետ կապված միջոցառումներին պայմանավորվող կողմերից մեկի տարածքում, ուղիղ կապ հաստատել և համագործակցել կինեմատոգրաֆիայի ոլորտում մասնագիտացված հաստատությունների և միությունների հետ, նպաստել գրականության, կինոյի, թանգարանների, գեղարվեստի, արխիվային գործի, ճարտարապետական և մշակութային ժառանգության պահպանությանը, երաժշտության ոլորտներում տեղեկատվության և փորձի փոխանակմանը, նշված ոլորտների փորձագետների միջև ուղիղ կապերի հաստատմանը, համագործակցել մշակութային կամ պատմական նշանակություն ունեցող առարկաների ապօրինի արտահանման, ներմուծման և տեղափոխման դեմ պայքարի ոլորտում և տեղեկատվություն փոխանակել այդ կապակցությամբ փոխանակման, համագործակցությունը և աջակցությունը:

Համաձայնագրի ստորագրումը կնպաստի ՀՀ քաղաքացիների` ստեղծագործական գործունեության ազատության, հասարակության մշակութային կյանքին մասնակցելու սահմանադրական իրավունքների ապահովմանը:

Ելնելով վերոգրյալից` ՀՀ մշակույթի նախարարությունը նպատակահարմար է համարում մշակույթի բնագավառում համագործակցության համաձայնագրի ստորագրումը:

